
Боныхъёд Gismeteo-йы бёрёггёнёнтём гёсгё, 3 февралы нё уардзён. Уёлдёфы 
температурё – 2-10 градусы хъарм. 

Боны дёргъ — 10,01 Хурыскаст — 07,14
Хурныгуылд — 17,16

Валютёйы аргъ Доллар — 76,01
Евро — 90,29 12 +

ПАРТИОН АРХАЙД
Ныхас Адёмон программёйыл

ЁЦЁГ ХАБАР 
Худинаджы бёсты – мёлёт

СПОРТИВОН ФИДИУЁГ 
Хъёбысхёст

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà№16 (26468)№16 (26468)

 Хицауады ёмбырд 

Дзёуджыхъёуы Терчы сёрты хидтё 
ёрцёудзысты цалцёггонд 

Республикёйы Сёргълёууёг Сергей МЕНЯЙЛО амыд-
та РЦИ-Аланийы Хицауады радон ёрвылкъуырион ап-
паратон ёмбырд. Архайдтой дзы министрадтё ёмё ве-
домствёты разамонджытё,  районты хиуынаффёйады 
администрациты сёрдартё. Ныхас кодтой республикёйы 
экономикон ёмё социалон рёзты ахсджиаг фарстатыл.

Ёмбырды райдайёны 
регионы разамонёг фе-
хъусын кодта, РЦИ-
Аланийы Ёххёстбарджын 
минёварёй Уёрёсейы 
Президенты цур нысан-
гонд кёй ёрцыд Игорь 
Барсков.
Хицауады Сёрдары хё-

дивёг Томайты Ирбег йё 
доклады фехъусын кодта 
республикёйы оперативон 
уавёр.

– Цёгат Ирыстоны сёр-
магонд службётё ар-
хайынц ёрвылбоны цёт-
тёдзинады уавёры. Рес-
публикёйы хёххон ра-
йонты дарддёр дёр тёс-
саг у зёйтё рацёуынёй. 
Зиантё ёмё дзы хъыг-
дард ничи баййёфта. 
Азы райдайёнёй нырмё 
республикёйы ёрцыд 
25 зёйрацыды. Ивгъуыд 
къуырийы дёргъы рес-
публикёйы ёрцыд 8 зынг-
сирвёзты. Хъыгдард дзы 
ничи баййёфта. Цёгат 
Ирыстоны автоинспекцийы 
хъусынгёнинагмё гёсгё, 
республикёйы фёндёг-
тыл ёрцыд 81 фёндагон 
фыдбылызы. Хъыгдард 
дзы баййёфтой 11 адёй-
маджы. Иу адёймаг дзы 
фёмард. Боныхъёды ах-
хосёгтём гёсгё, Арвы-
комы фёндаг ныртёккё 
ёхгёд у транзитон уёзла-
сён машинётён. Транс-
камы фёндагыл ацёуыны 
бар ис автотранспорты 
ёппёт хуызтён дёр. Рес-
публикёйы фёндёгтыл 
лёууынц 1714 транзитон 
уёзласён машинёйы, 978 
та – электрон рады. Уё-
рёсейы Федераци ёмё 
Гуырдзыстоны арёныл 
уёлдёр амынд рёстёгмё 
дыууёрдём ахызтысты 
12920 автотранспортон 

иуёджы ёмё 27600 адёй-
маджы, – загъта Томайы-
фырт. 
Сергей Меняйло, То-

майты Ирбег ёмё Ёнён-
хъёлёджы уавёрты ми-
нистрадён бахёс кодта 
сбёрёг кёнын, электрон 
рады цал транзитон уёз-
ласён машинёйы лёу-
уы ёмё, республикёйы 
фёндёгтыл ёбёрёгёй 
чи лёууы, уыдоны нымёц. 
Цас ёмбёлы, уымёй фыл-
дёр республикёмё тран-
зитон уёзласён машинё-
тё уагъд куыд нё цёуой, 
афтё.
Республикёйы Мид-

хъуыддёгты министрады 
хъусынгёнинагмё гёс-
гё, 26 январёй 1 фев-
ралмё регионы ёрцыд 
220 фыдракёнды, раргом 
кёнын дзы бантыст 146. 
Ёбёрёг фыдгёнджытё 
бадзырдтой базарадон 
центр «Викалина»-мё, рё-
мудзён ёрмёг дзы ис, 
зёгъгё. Мидхъуыддёгты 

оргёнтё ёмё Ёнёнхъё-
лёджы уавёрты министра-
ды кусджытё ёвёстиатёй 
сарёзтой ёппёт хъёугё 
мадзёлттё ёмё сбёрёг 
кодтой, хъусынгёнинаг 

мёнг кёй уыд, уый. Уый 
фёдыл дарддёр цёуынц 
слестгёнён куыстытё. 
Республикёйы разамо-

нёг сбёрёг кодта, Бес-
лёны БПЛА-йё хъыгдард 
цы хёдзар баййёфта, 
уый цалцёггёнён куыс-
тытё куыд цёуынц, уый, 
ёмё фёнысан кодта, 10 
февралмё хёдзар цёттё 
куыд уа, афтё.

– Ивгъуыд къуырийы 
бёрёггёнёнтём гёсгё 
республикёйы эпидеми-
ологион уавёр у нывыл. 
Ног коронавирусон ин-
фекци разынд 10 адёй-
магмё, – уый тыххёй 
аппаратон ёмбырды фе-
хъусын кодта респуб-
ликёйы «Роспотребнад-
зор»-ы хайад. 
РЦИ-Аланийы ахуырад 

ёмё наукёйы министр 
Алыбегты Эллёйы ны-
хасмё гёсгё, нё рес-
публикёйы ёппёт ахуы-
радон уагдёттё дёр ку-
сынц ёрвылбоны фёткыл. 

Грипп ёмё ОРВИ-йы ах-
хосёй ёхгёд ёрцыдысты 
дыууё рёвдауёндоны 
ёмё кълас иу скъолайы.  
Республикёйы разамо-

нёг Алыбегты Эллёйён 

бафёдзёхста сёрмагонд 
ёфсёддон операцийы ар-
хайджыты, республикёйы 
скъолаты ёфсёддон-пат-
риотон хъомылады куыст 
кёнынмё, снысан кёны-
ны хъуыддаг фётагъддёр 
кёнын, ноджы ма алы 
скъолайы дёр стендтё, 
сёрмагонд ёфсёддон 
операцийы архайджыты 
тыххёй – «Зон не ’мзёх-
хонты» бацёттё кёнын. 
Сергей Меняйло ма ба-
хёс кодта бацёттё кё-
нын сёрмагонд ёфсёд-
дон операцийы историйы 
курс, йё хъайтартё ёмё 
хъёбатырты цард ёмё 
сгуыхтдзинёдты тыххёй.
Ёмбырды Сергей Ме-

няйло республикёйы Цё-
рёнуатон -коммуналон 
хёдзарад, Артаг ёмё 
энергетикёйы министрад 
ёмё Транспорт ёмё 
Фёндаггон хёдзарады 
комитеты сёрдар Солы-
ты Тариэлён бахёс код-
та федералон фёндёгты 
уавёрмё лёмбынёгдёр 

кёсын, уёлдайдёр та бы-
рынцъаг рёстёг. 
Ноджы ма регионы ра-

замонёг республикёйы 
ёнёниздзинад хъахъхъё-
нынады министр Митциты 

Астанён бафёдзёхста, 
РКБ-йы гемодиализы ка-
бинет, стёй, алы поликли-
никё ёмё рынчындоны 
дёр стоматологион каби-
неттё саразыны фарста-
тё куыд ёххёстгонд цё-
уынц, уый тыххёй бёлвырд 
дзуапп бацёттё кёнын. 
Аппаратон ёмбырды 

ма Сергей Меняйло дзу-
апдёттёг ведомствётён 
бахёс кодта, Дзёуджы-
хъёуы Терчы доны сёр-
ты цы хидтё цёуынц, уы-
дон федералон бюджеты 
хардзёй сцалцёг кёныны 
программё бацёттё кё-
нын. Уый тыххёй разыйы 
дзуапп радта Уёрёсейы 
Федерацийы Президент 
Владимир Путин, ёрё-
джы Сергей Меняйлоимё 
фембёлгёйё. 
Ёмбырды ма ныхас цыд 

ёндёр ахсджиаг фарста-
тыл дёр.

ХЪОЙБАЙТЫ Галинё

 Ахсджиаг ныхас 

Ёвзаг бахъахъхъёныны фарстатё
Ирон ёвзаг ёмё ли-

тературё бахъахъхъё-
ныны ёмё йё рёзты 
фарстатыл ныхас рауад, 
РЦИ-Аланийы Ахуы-
рад ёмё наукёйы ми-
нистрад цы ёмбырд са-
рёзта, уым. Амыдта йё
ведомствёйы разамонёг 
АЛЫБЕГТЫ Эллё. 

Фёстаг рёстёг ацы 
хъуыддагыл дзёвгар ба-
цархайдтой: ирон ёв-
заджы ахуыргёнджытё 
ёргом загътой сё фён-
дёттё, федералон ём-
вёзады сфидар кодтой 
ирон ёвзаг ахуыр кёныны 
программё. Йё бынду-
рыл фёзындысты, ёвзаг 
чи зоны ёмё чи нё зоны, 
уыдонён ахуыргёнён чин-
гуытё. Алыбегты Эллё 
куыд радзырдта, афтёмёй 
ирон ёвзаджы ахадындзи-
над хъуамё уа бёрзонд, 
ахуыргёнджытё хъуамё 
домагдёр уой.

«Уёлдай ёргом зда-
хын рёвдауёндётты кус-
джытём, уыдон скъолайы 
агъоммё хъуамё бакё-
ной стыр куыст. Сывёллон 
уырдыгёй хъуамё рацёуа 
ирон ёвзаг зонгёйё», –
фёбёрёг кодта ахуырады 
министр. Ирон ёвзаджы 
рёзты центры разамо-

нёг Куыдзойты Анжел-
лё куыд загъта, афтё-
мёй хорз уаид райдайён 
кълёсты  ёрыгон ахуыр-
гёнджыты скъола байгом 
кёнын.
Хетёгкаты Къостайы но-

мыл паддзахадон универ-
ситеты ирон филологийы 
факультеты декан Гуытъи-
аты Эльмирё радзырдта, 
ахуырадён специалисттё 

куыд цёттё кёнынц, уый 
тыххёй. Рёгъмё рахастё-
уыд, педагогон колледжы 
рауагъдонтимё ёнгомдёр 
кусыны фарстатё. Мате-
матикё ёмё информати-
кёйы кафедрёйы хистёр 
ахуыргёнёг Мария Ма-
каренко дзырдта ирон 
ёвзаг ахуыргёнён портал 
«Рудзынг»-ы проекты тых-
хёй.

Нырмё дёр проекты 
сёмбырд кодтой ахуыргё-
нён хъёзтытё, дзырдуёт-
тё. Мария Макаренкойы 
ныхасмё гёсгё, электрон 
нымёцон тыгъдады ирон 
ёрмёджытё фаг нёй. 
Алыбегты Эллё сразы 
уыцы фиппаинагимё ёмё 
рёгъмё рахаста, порталы 
ёндёр ахуыргёнён ёр-
мёджытё дёр ёвёрыны, 
ахуырдзаутё ёмё ахуыр-

гёнджытён пайдайаг фё-
рёзтё порталмё хёссыны 
фёндон. Уыдётты руаджы 
тагъд рёстёджы мингай 
пайдагёнджытё нырыккон 
ёвзаг ёмбаргё ёмвёза-
дыл ахуыр кёндзысты.

РЦИ-Аланийы Ахуырад 
ёмё наукёйы 
министрады 

пресс-службё

 Ахуырад 

Аграрон кълёстё
Фондзсёдё лёппу ёмё чызджы бёрц ахуырад кём 

цёуынц, ёстдёс цёгатирыстойнаг ахуыргёнёндоны 
кусынц 26 ахём профилон аграрон къласы.

Хёххон паддзахадон 
аграрон университеты, 
стёй нё республикёйы 
Ахуырад ёмё Хъёууон 
хёдзарады министрадты 
специалисттё иумёйагёй 
кусынц проектыл. Скъо-
ладзаутё урокты рёстёг 
кёй райсынц, уыцы те-
орион зонындзинёдтёй 

фёстёмё сывёллёттён 
саразынц практикон ахуы-
рад дёр. Амынд универ-
ситеты ахуыргёнджытё 
рёстёгёй-рёстёгмё сы-
вёллёттём ёрбацёуынц. 
Уымёй уёлдай, нё рес-
публикёйы агропромыш-
леннон куыстуёттё бабё-
рёг кёнгёйё, фёсивёд 

дзы куыстадон фётк ком-
коммё уагёй фенынц.
Ныртёккё нё респу-

бликё хъёууон хёдза-
рады къабазы дёсны 
специалистты хъуаг у. Агро-
кълёсты фёрцы фёси-
вёд сё дарддёры цард 
агропромышленнон комп-
лексы куыстимё кёй 
сбётдзысты, ууыл зёрдё 
дарён ис.

САУТЁТЫ Тамилё

Дзырды фарн
Уарзт кём нёй, 
уым цин дёр нёй.

                 КОЧЫСАТЫ Мухарбег

 Республикё Цёгат Ирыстон-Аланийы Парламенты
                          Уынаффё
Дзобелаты Оликы фырт Хъазыбеджы Республикё Цёгат Ирыстон-Аланийы 

Дзёуджыхъёуы Ленинон тёрхонгёнён районы №17 тёрхонгёнён участокы 
фидауёг тёрхонгёнёгёй снысан кёныны тыххёй

Республикё Цёгат Ирыстон-Аланийы Конституцийы 71-ём статья ёмё Республикё 
Цёгат Ирыстон-Аланийы «Республикё Цёгат Ирыстон-Аланийы фидауёг тёрхонгён-
джыты тыххёй» закъоны 7-ём статьямё гёсгё Республикё Цёгат Ирыстон-Аланийы 
Парламент рахаста уынаффё:

1. Дзобелаты Оликы фырт Хъазыбег Республикё Цёгат Ирыстон-Аланийы Дзёу-
джыхъёуы Ленинон тёрхонгёнён районы №17 тёрхонгёнён участокы нысанггонд 
ёрцёуёд фидауёг тёрхонгёнёгёй ёнё ёмгъуыдёй.

2. Ацы Уынаффё ёрвыст ёрцёуёд Республикё Цёгат Ирыстон-Аланийы Сёйраг 
Тархондон ёмё Республикё Цёгат Ирыстон-Аланийы Тёрхонгёнён департаменты 
управленимё.

3. Ацы Уынаффё официалон мыхуыры тыххёй ёрвыст ёрцёуёд газеттё «Север-
ная Осетия» ёмё «Рёстдзинад»-мё.

4. Ацы Уынаффё йё тыхы бацёуы, цы бон ёй сфидар кёнынц, уымёй фёстёмё.

Республикё Цёгат Ирыстон-Аланийы
Парламенты Сёрдар       ТУСКЪАТЫ Т.

Дзёуджыхъёу
2026 аз 29 январы
№ 1068/48-7

 Коммуналон хёдзарад 

Центры куыст
2020 азы ноябры кусын чи райдыдта, Цёгат Ирыс-

тоны уыцы центры специалисттё ёхсёвёй-бонёй цёст 
дарынц нё регионы цёрёнуатон-коммуналон хёдзарады 
– ома, электрон тыхы, газы, хъарм ёмё доны авналён-
тёй ифтонгады системёйы – куысты пъланон ёмё фыд-
былызон ёрлёудтытём.

– Фарон нё респуб-
ликёйы цёрёнуатон-ком-
муналон хёдзарады рав-
зёрстам мин ёмё ёр-
дёг къуыхцыйё фылдёр, 
ацы азы райдайёнёй 
нырмё та – ёхсай дыу-
уё къуыхцыйы. Авналён-
тёй ифтонггёнёг кусён-
дёттёй ёрбафтёг ёппёт 
хъусынгёнинёгтё барви-
тём  центрмё. Ацы центры 
специалисттё хъусынгё-
нинёгтё равзарынц ёмё 
сё ёвёстиатёй барви-
тынц Уёрёсейы Террито-
риты райрёзты фонд ёмё 
бёстёйы Арёзтады ми-
нистрады Уавёрон центр-
мё,  – зёгъы паддзаха-
дон кусёндон «Ахуыра-

дон комбинат»-ы директор 
Дзахойты Зёлинё.
Ёрвылбон специалист-

тё бастдзинад дарынц ав-
налёнтёй ифтонггёнёг 
кусёндётты радхёссёг 
службётимё, стёй бах-
хёстгёнинаг куыстыты 
фёдыл хабёрттё сбёл-
вырд кёнынц. Боны дёр-
гъы къуыхцытё кёд рауа-
йынц, уёд специалисттё 
ногёй бёрнон куыстуёт-
тём фёдзурынц.

– Фыдбылызон ёрлё-
уды тыххёй, хабар нём 
кёд ёрбафты, уёд нё 
кусджытё объекты адрис, 
стёй авналёны хуыз – 
электрон тых, дон, хъарм 
ёмё ёндёртё сбёлвырд 
кёнынц. Уымёй уёлдай, 

ёнё авналёнтёй цал 
адёймаджы ёмё цал 
объекты баззадысты, 
стёй, авналён ногёй рад-
тынён цавёр мадзёлттё 
арёзт цёуынц, уыдёттё 
дёр бёлвырдгонд ёрцё-
уынц. Хицён ёргом зда-
хём кёрёдзиимё баст 
цаутём. Зёгъём, элек-
трон тыхёй чи фёцух 
вёййы, арёх уыцы би-
рёфатерон хёдзёрттём 
дон дёр нал фёцёуы, – 
зёгъы центры специалист 
Цуцаты Миланё.
Ёнё фёлладуадзён 

бонтёй, ёхсёвёй-бо-
нёй кусгёйё, амынд 
центры специалисттё рес-
публикёйы ёппёт тер-
риторийыл авналёнтёй 
ифтонгады алы къуыхцы 
дёр срегистраци кёнынц 
ёмё, хъёндзинад цалын-
мё иуварсгонд не ’рцёуа, 
уёдмё йём цёст дарынц.

ГУГКАТЫ Жаннё

 Ёнёниздзинад  

Ирон 
нейрохирург

Хъёдгёройнаг лёппу 
УАНИТЫ Сослан кусы 
Мёскуыйы Склифо-
совскийы номыл тагъд 
ёххуысы наукон-ирта-
сён институты нейрохи-
рургёй. Фидарёй куыд 
нымайы, афтёмёй йё 
куысты сёйрагдёр у, 
вазыгджын операцийы 
фёстё рынчын цардмё 
куы раздёхы, йё дох-
тырмё уый фёстё ёнё-
низёй куы ‘рбацёуы, 
уый. Сосланы удуёлдай 
фыдёбон нырмё сбё-
рёг кодтой Уёрёсейы 
Президенты Арфёйы 
фыстёджытёй, фёлё 
уыдёттё никёмён 
радзырдта…
Уанийы-фырт куыд 

зёгъы, афтёмёй сё би-
нонтёй дохтырёй ничи 
куыста, мад уыд ирон ёв-
заг ёмё литературёйы 
ахуыргёнёг, фыд – шофыр. 
Ахуыргёнгёйё, лёппу 
фылдёр уарзта хими, био-
логи, уымё гёсгё сфёнд 
кодта дохтыр суёвын. Ме-
дицинон академийы ёр-
тыккаг курсы куы уыд, уёд 
йё зёрдё ахсайдта ней-
рохирургимё. Неврологи 
йё ёндёвта, фёлё зыдта, 
ёнёмёнгёй хирург кёй 
уыдзён, уый.
Хирурджы дёсныйад 

домы зонды фидардзинад, 
тырнындзинад, уынаффётё 
хёссыны фётк. Академийы 
фёстё Сослан ординату-
рё ахёццё кодта Скли-
фосовскийы номыл тагъд 
ёххуысы наукон-иртасён 
институты. Афтёмёй уым 
баззадис. Ёппынёдзух ёх-
хуыс кём бахъёуы, уыцы 
ран ёй фёндыд кусын. Уым 
дохтыр рынчыны уавёрён 
аргъ скёны, цы мадзёлт-
тёй спайда кёндзён, уыдо-
нён дёр у бёрнон. Уаниты 
Сослан куыд зёгъы, афтё-
мёй йё хъысмёты ницы 
баивид.
Нейрохирурджы ныхасмё 

гёсгё, дёргъвётин сахёт-
ты дёргъы цы операцитё 
скёны, уыдон афтё вазыг-
джын нё вёййынц – ацы 
ран рёстёг бацахсы хиуёт-
тимё ныхас. Зын у, рынчын 
цардёй куы ахицён вёййы, 
уый, уымён ёмё уыцы зиан 
баззайы нейрохирурджы 
зёрдёйы. Фёхъуыды кёны, 
кёд ма, мыййаг, ёндёр 
хуызы дёр уыд бакёнён, 
фёлё цасдёр рёстёджы 
фёстё бамбары, алы хатт 
алцы дохтырёй  аразгё кёй 
нё вёййы…
Иуёй-иу рынчынтё, сё 

операцитё баззайынц ней-
рохирурджы зонды. Иу 
нёлгоймаджы сёры магъз 
бавзёрста уёззау цёф. 
Ацы ран сёйрагдёр уыд 
рёстёг: цас рёвдздёр 
февналай, уыйас – хуыз-
дёр. Уёдёй рацыд ёхсёз 
мёйы, ёмё Сосланмё йё 
рынчын консультацимё 
ёрбацыд йёхёдёг. Йё 
цёф та уыд тынг вазыг-
джын ёмё тёссаг. Ахём 
рёстёг Уанийы-фырт 
ахъуыды кёны, дзёгъёлы 
кёй нё кусы, ууыл. Бирё 
рёстёг чи бацахсы, ахём 
операциты рёстёг нейро-
хирургён йё бон нё вёййы 
йе ‘ргом рынчынёй азда-

хын, йё тыхтё, йё зонынд-
зинёдтё, йё арёхстдзи-
нёдтё ёрбамбырд кёны. 
Кёд ёмё операци дзёбёх 
бантысы, уёд йё фёллад 
фёцыдёр вёййы, ёрмёст 
дыккаг бон ёппёт уыдёт-
тё ёртыхсынц. Фёскуыст 
Уаниты Сослан фёцёуы 
спортивон залмё – цёмёй 
йё хъару йёхимё ёрцёуа, 
уымён бахъёуы физикон 
сёрён архайд.
Куыддёр сёрмагонд 

ёфсёддон операци рай-
дыдта, ёмё медицинон 
ёххуыс бахъуыд, афтё ёры-
гон нейрохирург барвёндо-
нёй ацыд уырдём. Зыдта: 
ёвёстиат хирургийы йё 
арёхстдзинад, фёлтёрд-
дзинад  бахъёудзысты. 
Ёртё хатты ацыд сёрма-
гонд ёфсёддон операцийы 
тёлммё. Уым уавёртё дёр 
ёндёртё сты, алцёмён 
дёр бёрнон  ёрмёстдёр 
йёхёдёг у. Хъуамё цёф-
тё дзёбёх кёныны фён-
дёттё уайтагъд хёссай, 
гуырысхойён рёстёг нёй.
Психологон ёгъдауёй 

уый зын у, фёлё алцё-
уыл дёр сахуыр уёвён ис. 
Ахём заман хъуамё дёхи 
фёиуварс кёнай, кём дё, 
уырдыгёй, ёмё дын цы 
‘мбёлы, уый ёххёст кё-
най. Ахём фёлтёрддзинад 
бирё цёуылдёрты сахуыр 
кодта Уаниты Сосланы: алы 
минутён дёр аргъ кёнын, 
дёсныдзинады ёууёлтёй 
пайда кёнын, уымёй уёл-
дай, цавёрфёнды уёззау 
операцийы дёр дё зонд 
хъуамё уа ёргом…
Фёстёдёр Уанийы-фырт 

Арфёйы фыстёджытё 
райста Уёрёсейы Прези-
дент Владимир Путинёй, 
Уёрёсейы Ёнёниздзинады 
министр Михаил Мураш-
койё. Фёлё сё нёдёр 
зёгъгё кодта, нёдёр ёв-
дисгё. Ёрмёстдёр йё би-
нонтён…
Йё фыдёбонён ын ахём 

бёрзонд аргъ кёй скод-
той, уый йын ёхсызгон уыд, 
фёлё йын уёддёр сёй-
рагдёр у, рынчын фёсопе-
раци куы фёрёвдз вёййы, 
уый. Уаниты Сосланён йё 
хёдзар у Цёгат Ирыстон, 
Хъёдгёроны хъёу. Уым 
цёрынц йё бинонтё, йё 
хиуёттё, афёдзмё дыу-
уё-ёртё хатты ёрцёуы 
уырдём. Йё алы ёрцыд 
дёр свёййы ахсджиаг, ци-
нёйдзаг цау, ёнёмёнг 
ёрёвёрынц ирон фынг, 
ёртё кёрдзыны. Фын-
джы уёлхъус хиуёттимё 
дёргъвётин ныхас рауайы, 
хёстёджыты дёр бабёрёг 
кёны, уёдё куыд! Алчидёр 
ыл ёхсызгонёй сёмбёлы, 
бацин ыл кёны.
Сослан ирон бинонты 

‘хсён кёй схъомыл, уый 
зыны йё куыстыл дёр. 
Мёскуыйы бёрнон ёр-
мёст йёхиуыл нёу, фёлё 
ёппёт республикёйыл 
дёр. Цы дё фёхудинаг 
кёнид, уый нё бакёндзы-
нё – ахём фётк йё уды 
бавёрдта нейрохирург. 
Куысты мидёг йё сёй-
раг нысан у знаг-
гад макёмён ёрхёс-
сын, ёмё уый ёрмёст 
куыстимё баст нёу – царды 
дёр хуымётёг хъуыддёгтё 
нё фехалдзён. Нёй искёй 
ауёй кёнён, нёй сайён, 
фыццаджыдёр, дёхи. Дё-
хиимё рёстаг куы уай, уёд 
де ‘ппёт хъуыддёгтён дёр 
дзуапдёттёг дё.
Ёрыгон дохтыртён Уа-

ниты Сослан амоны: уёхи 
фёлварынёй ма тёрсут, 
цёут операцитём, фёр-
сут, ёппынёдзух ахуыр 
кёнут.  Фёлё цёуын хъё-
уы цёттёйё – раздёр уал 
фарста зонындзинёдтём 
гёсгё равзарут, бамбарут, 
цы уём ёнхъёлмё кёсы, 
уый. Уёндондзинадён 
хъуамё уа бындур…

Ольгё АНДРОНОВА

 Социалон фондёй  

Фиддонты бёрцыл бафтдзён
1 февралёй фёстёмё Уёрёсейы Социалон фонды 

цёгатирыстойнаг хайад социалон ёххуысы цалдёр 
фиддоны бёрц 5,6 проценты фёфылдёр кёндзён. 
Ивгъуыд азы инфля-

цийы къёпхёны тыххёй 
«Росстат»-ы бёрёггё-
нёнты бындурыл бёстёйы 
Хицауады уынаффёйё 
фиддонтыл бафтыды бёрц 
сбёлвырд кодтой. 
Раздёр куыд уыд, афтё 

ныр дёр Социалон фонды 
регионалон хайад ёппёт 
бафтыдтё ёнё курдиатёй 
кёй баххёст кёндзён, 
уый нымайгёйё, фиддон-
тё фылдёргонд бёрцёй 
райсынён цёгатирыстой-
нёгтыл искёдём курди-
ат ёрвитыны хёс ёвёрд 
нёй. 
Февралы баххёстгё-

нинаг индексаци ёппё-
тёй раздёр аххёсдзён 
ёнёкуыстхъомтыл, хё-
стон цауты ветерантыл, 
Фыдыбёстёйы Стыр хё-
сты архайджытё ёмё 
федералон льготётёй 
пайдагёнёг ёндёр 
адёймёгтыл: Цёгат Иры-
стоны цёры амынд къордмё 
хауёг сёдё мин адёйма-
гёй фылдёр. Иннё посо-
биты хуызён февралы 5,6 
проценты кёй бёрцыл 
бафтдзён, ацы адёймёг-
тё пенсимё уёлёмхасён 

райсдзысты ёхцайы ахём 
ёрвылмёйон фиддон. 
Февралы социалон 

лёггёдты ёхцайё ком-
пенсацийы бёрцыл дёр 
бафтдзён. Курдиат нё-
барвитёг адёймагён со-
циалон лёггёдтё раттынц 
натуралон уагёй лёвар 
хосты, санаторитём бал-
цёгтё, кёнё горётгё-
рон транспортёй лёвар 
цыды хуызы. Фёндонмё 
гёсгё адёймагмё ис со-
циалон лёггёдтё ёхцайё 
райсыны бар. Февралёй 
фёстёмё компенса-
цийы бёрц 1,8 мин сомы 
онг фёфылдёр уыдзён. 
Адёммё индексацигонд 
фиддон барвитдзысты 
ёнё курдиатёй. 
Февралы 5,6 проценты 

бафтдзён ныййарёджы 
капиталы – ома, сывёл-
лонджын бинонтён со-
циалон ёххуысы ёппё-
тёй парахатдёр мадзалы 
бёрцыл дёр. Ныридёгён 
ныййарёджы капиталёй 
чи нёма спайда кодта, ёп-
пётёй фылдёр бафтау-
дзысты ахём ныййар-
джыты капиталы бёрцыл. 
Ахём бинонтён капита-

лы бёрцыл бафтдзён 
38 мин сомёй фылдёр 
ёмё афтёмёй капита-
лы бёрц схёццё уыд-
зён чысыл хъуагёй 729 
мин соммё. Дыккаг сы-
вёллонён фылдёргонд 
ныййарёджы капиталён 
гёххёттытё арёзт кёд 
ёрцыдысты, ёмё уыимё 
сертификатёй кёд ницы 
бахардз кодтой, уёд ка-
питалы бёрц схёццё 
уыдзён 963 мин соммё, 
ома йыл бафтдзён 51 мин 
сомы. Ныридёгён ныййа-
рёджы капиталы фёрёз-
ты хайё чи спайда кодта, 
уыцы ныййарджытён дёр 

февралы капиталёй баз-
зайёг фёрёзты бёрцыл 
бафтаудзысты. 
Ёрёджы сывёллёттё 

кёмён фёзынд, ныййа-
рёджы капиталёй фёстё-
мё ахём бинонты ёндёр 
пособитё ёмё фиддонты 
бёрцыл дёр бафтаудзыс-
ты. Зёгъём, нёкусёг 
ныййарджытён 1,5 азёй 
кёстёр сывёллонмё зи-
лыны фёдыл ёрвылмё-
йон пособийы, ёнхъёл-
цаудзинад ёмё арынады 
фёдыл, стёй сывёллоны 
райгуырды, кёнё йё хъо-
мыл кёнынмё райсыны 
заман иурёстёгон посо-

бийы бёрц фёфылдёр 
уыдзён (февралёй фё-
стёмё пособийы бёрц 
уыдзён 28,5 мин сомы).

135 мин цёгатирыс-
тойнагёй фылдёрыл чи 
аххёссыд, январы ёх-
хёстгонд фёдзёхстадон 
пенситы 7,6 проценты 
бёрц уыцы индексацийы 
фёстё февралы баххёст-
гёнинаг индексаци нымад 
уыдзён ацы азы райда-
йёнёй нырмё пособитё 
ёмё фиддонтыл дыккаг 
дзыллон бафтыдыл. 
Уё зёрдыл уын лёу-

уын кёнём: Уёрёсейы 
Социалон фонды цёгат-
ирыстойнаг хайад иуёй-
иу социалон фиддонты 
ёмё ёххуысы мадзёлтты  
(ныййарёджы капиталы) 
фёрёзтёй сывёллёттё 
ёмё ёнхъёлцау сылгой-
мёгтён иумёйаг пособи-
ты, стёй 3 азёй кёстёр 
сывёллонён ёрвылмё-
йон фиддон нымайгёйё, 
бёрц хёдбарёй ногёй 
кёмё гёсгё бахыгъта, ян-
вары фёцёрынён хъёугё 
тёккё къаддёр хёрдзты 
ахём бёрц дёр фёивта. 

УФ-йы Социалон фонды 
цёгатирыстойнаг 

хайады пресс-службё

 Ахуырад  

Уынаффёгёнджытёй кусдзысты 

– Уёрёсейы ёмбал кё-
мён нёй, ахём ног проект 
ёххёст кёнём. Уый уыцы-
иу рёстёг дыууё фарстайы 
лыг кёны. Фыццаг: сёрма-

гонд ёфсёддон операцийы 
архайджытён ёххуыс, куыст 
сын раттын ёмё сё ёхсё-
надон цардимё баиу кёнын. 
Дыккаг фарста: скъоладзау-

тё ёмё студенттём нывыл 
зондахаст цёмёй сёвзёра, 
патриотизмы фёрцы уымён 
ахъаз кёнын, – загъта нё 
регионы разамонёг. 
Ёрёджы Цёгат Ирыс-

тоны Ахуырады кусджыты 
дёсныдзинад уёлдёргё-

нёг республикон институты 
уыд ёфсёддон-патриотон 
хъомыладёй уынаффё-
гёнджыты ногёй цёттё 
кёныны фёдыл програм-
мёаразёг кусёг къорды 
ёмбырд. Фембёлды ар-
хайдтой Ёппётуёрёсеон 
адёмон фронты регионалон 
хайады фёсивёдон къа-
базмё цёстдарёг Акъо-
ты Батрадз, сёрмагонд 
ёфсёддон операци ёмё 
программё «Ирыстоны 
намыс»-ы архайёг Нико-
лай Лесник, ДОСААФ-ы 
разамонёджы хёдивёг 
Гъуцъунаты Елизаветё 
ёмё иннётё. 

– Нё институты хёс у 
ёфсёддон-патриотон хъо-
мылады фарстаты фёдыл 
уынаффёгёнджыты цёттё 
кёнын ёмё республикёйы 
Сёргълёууёджы бёлвырд-
гонд фёткмё гёсгё сём 
цёст дарын. Ёфсёддон-
патриотон хъомыладёй 
уынаффёгёнджыты хёс 
уыдзён патриотон клуб-
тён разамынд дёттын, 

алыхуызон дзыллон 
мадзёлттё аразын, сиддон-
тимё кусын, стёй Хёстон 
намысы музейтё ёмё ёв-
зонг ёфсёддонты къорд-
тём цёст дарын, – зёгъы 
институты ректор Гагиты 
Аланё. 
Сёрмагонд ёфсёддон 

операцийы архайджытё 
фёсивёдимё арёхстджы-
нёй куыд кусынц, уымён 
дёнцёгтё ёрхёссён ис 
федералон ёмвёзадыл. 
Зёгъём, Уёрёсейы Пре-
зидент Владимир Путин 
ёхсёнадон организаци 
«Фыццёгты змёлд»-ы прав-
ленийы сёрдарёй кёй сё-
вёрдта, Уёрёсейы уыцы 
Хъёбатыр Артур Орлов йё 
куысты хёстё ёнтыстджы-
нёй ёххёст кёны. 

Цёгат Ирыстоны 
Ахуырады кусджыты

дёсныдзинад 
уёлдёргёнёг

 республикон
 институты 

пресс-службё

Сёрмагонд ёфсёддон операцийы чи архайдта, 
уыцы адёмы хай ацы азы февралёй фёстёмё Цё-
гат Ирыстоны Сёргълёууёг Сергей МЕНЯЙЛОЙЫ 
бардзырдмё гёсгё нё республикёйы скъолатё ёмё 
астёуккаг сёрмагонд ахуыргёнёндётты кусдзысты 
ёфсёддон-патриотон хъомылады фарстаты фёдыл 
уынаффёгёнджытёй. 

 Туризм  

Уазджытё нём 
ёрбацыдысты 

Федералон паддзахадон бюджетон кусён-
дон «Заповедная Осетия-Алания» куыд фехъу-
сын кодта, афтёмёй фарон нё республикёйы 
фёдзёхст территоритё бабёрёг кодтой 36 мин адёй-
магёй фылдёр. 

Уазджытё нём ёрба-
цыдысты 140 экскурсийы 
фёткмё гёсгё, стёй, 
ёрдз хъахъхъёнынады чи 
архайдта, бархионты ёртё 
ахём лагеры фёрцы. На-
цион проект «Туризм ёмё 

уазёгуарзондзинад»-мё 
гёсгё кёй сарёзтой, уыцы 
мультимедион «Визит-
центр» нымад у туристон 
инфраструктурёйы центрон  
фёзилёныл. Нё регионы 
ёвёджиауы ёрдз канд фе-

нын нё, фёлё ма йё раха-
тын дёр кёй фёнды, уыцы 
мингай туристтё ёрбацы-
дысты «Визит-центр»-мё. 
Ёрдзы пайдайён 

ёмгуыст кёнгёйё, бархи-
онтё ёмё фёдзёхст бы-
наты кусджытё сёдёгай 
сахатты дёргъы экологон 
къахвёндёгтё арёзтой, 
территори ёфснайдтой, 
стёй архайдтой наукон-ир-
тасён куыстыты. Уымёй 
уёлдай, фарон сарёзтё-
уыд 76 дзыллон мадзалы: 
фестивальтё, экологон ак-
цитё, лекцитё, компьюте-
рон хъёзтытё ёмё сфёл-
дыстадон ерыстё. 
Уёлдай фылдёр ёргом 

здахынц фыдыбёстон ту-
ризмы райрёзтмё. Фарон 
аст туристон маршруты 
сбёлвырд кёныны куыст 
ёххёстгонд ёрцыд. Марш-
руты бёлвырд координат-
тё, йё дёргъ, зындзинады 
къёпхён, ёдасдзинады 
тёлмытё, афонон гёрён-
тё ёмё уагахасты фётк 
кём амонынц, алы туристон 
маршрутён дёр раттой 
ахём хи паспорт. 

САУТЁТЫ Тамилё

 Партион архайд  

Ныхас Адёмон программёйыл 
Политикон парти «Иу-

гонд Уёрёсе»-йы Адё-
мон программё ёххёст-
гонд куыд цёуы, амынд 
партийы уёнгтё ёмё 
бёстёйы Хицауады ми-
нёвёрттё ууыл ёрны-
хас кодтой. 
Паддзахадон Думёйы 

партион фракцийы уёнгтё 
ёмё Хицауады кусджы-
тё закъонёвёрынадон 
куысты бёрёггёнёнтё 
дёр бавдыстой. Парла-
менты дёллаг палатёйы 
дзуапдёттён доклад кё-
ныны агъоммё фракци 
«Иугонд Уёрёсе»-йы де-
путаттимё хъуыддаджы 
фембёлды рёстёг пре-
мьер-министр Михаил 
Мишустин куыд загъ-
та, афтёмёй федера-
лон бюджет цёттё кё-
ныны хъуыддаг нымад у 
иумёйаг закъонёвёрына-
дон куысты сёйраг ёвди-
сёныл. 
Ахсджиаг социалон къа-

бёзтыл уёлёмхасён 174 
миллиард сомёй фылдёр 
бахардз кёныны фадат 
кёй фёрцы уыд, Хицауа-
ды Сёрдар сёрмагондёй 
бафиппайдта фракци «Иу-
гонд Уёрёсе»-йы ахём 
пайдайаг ахадындзинад 
(амынд къабёзтём хауынц 
сывёллонджын бинон-
тё, сёрмагонд ёфсёд-
дон операцийы архай-
джытё ёмё сё хиуёттён 
ёххуыс, скъолаты цалцёг-
кёнынад, наукон кусён-
дётты инфраструктурёйы 
рацарёзт, газ бауадзы-
ны куыст дарддёр ёх-
хёст кёныны хъуыддаг, 
фёндёгты арёзтад ёмё 
хъёууон территориты ны-
вылкёнынад).

– Адёмон программё 
ёххёст кёнгёйё, аразём 
хёрх хъуыддёгтё. Адёмы 
царды хёрзхъёддзинад 

нывыл кёнынён цёттё 
кёнём ахъазгёнёг дёс-
гай медицинон кусёндёт-
тё, скъолатё ёмё рёв-
дауёндёттё. Регионты 
разамындимё ёнгом ём-
гуыст кёнём ёмё, ахём 
уагёй архайгёйё, ёххё-
стёй бавдисём адёмы 
интерестё, – загъта Хица-
уады Сёрдар. 
Михаил Мишустины ны-

хасмё гёсгё, сёрмагонд 
ёфсёддон операцийы ар-
хайджыты социалон хъахъ-
хъёнынад чи фёуёрёх 
кодта, «Иугонд Уёрёсе»-
йы фёндонёй сфидар 
кодтой цалдёр ахём за-
къоны. 

– Зёгъём, бахъуаджы 
рёстёг сёрмагонд ёф-
сёддон операцийы ар-
хайджыты бинойнёгтён 
ис уёлёмхасён отпуск 
райсыны фадат. Хицауад 
ёфсёддон службёгён-
джытён ёфсёддон-ме-
дицинон экспертизёйы 

бынатмё лёвар ацёуыны 
тыххёй уынаффёйыл дёр 
сразы. Ёстдёс азы кёуыл 
сёххёст уа, ёфсёддон 
службёгёнджыты уыцы 
цотён льготётё фидар-
гонд ёрцыдысты, ёрбаз-
дёхёг ёфсёддонтён та 
раттой дыккаг астёуккаг 
профессион ахуырад лё-
вар райсыны бар. Мигра-
цион закъонёвёрынад ны-
вылгонд ёрцыд, – зёгъы 
Михаил Мишустин. 
Адёмён хостё ён-

цонёй балхёныны фа-
дат цёмёй уа, уый тых-
хёй бацёттё кодтой 
цёугё афтекон бынётты 
куысты тыххёй закъоны 
проект. «Иугонд Уёрёсе»-
йы фракцийы разамонёг 
Владимир Васильевы 
ныхасмё гёсгё, сёрма-
гонд ёфсёддон опера-
цийы архайджытё ёмё 
сё бинойнёгтён ёххуыс 
раздёрау нымад у куысты 
сёйраг къабазыл. 

– Паддзахадон Думё 
вазыгджын экономикон 
уавёрты сфидар кодта 
федералон бюджет. Схъё-
лёс ыл кодтой ёртёсёдё 
цыппор фараст  депутаты. 
Бюджет кёй сфидар код-
там, уый дзурёг у, ёхсё-
над ёмё ныл Хицауад кёй 
ёууёндынц, ууыл. Нё хёс 
у ацы ёууёнк фёфылдёр 
кёнын, - загъта Владимир 
Васильев.

«Иугонд Уёрёсе»-йы 
цёгатирыстойнаг хайады 
нымёрдар, нё республи-
кёйы Сёргълёууёг Сер-
гей Меняйлойы ныхасмё 
гёсгё, партийы Адёмон 
программё ёххёстгонд 
кёй цёуы, уый фёрцы 
адёмы царды хёрзхъёд-
дзинад нывыл кёны. 

– Адёмимё бастдзина-
дыл ёнцайёг программё 
арёзт у ахсджиаг фар-
статё лыг кёнынмё. Нё 
республикёйы ёхсёна-
дон территоритё нывыл-

гонд цёуынц, скъолатё 
ёмё рёвдауёндёттё 
аразём ёмё сё цалцёг 
кёнём, инфраструктурон 
проекттё ёххёст кёнём. 
Хъёуты Культурёйы 
хёдзёртты цалцёгкё-
нынад, посты хайёд-
ты нывылкёнынад ёмё 
ёрдзон газ цёрёнуёттём 
бауадзыны фёдыл куыст 
хауынц партийы Адёмон 
программёмё ёмё ацы 
хъуыддёгтё ёххёст кё-
нём. Сёрмагонд ёфсёд-
дон операцийы архайджы-
тё ёмё сё бинойнёгтён 
ёххуыс нымад у нё куы-
сты хицён къабазыл. «Иу-
гонд Уёрёсе» сёрмагонд 
операцийы архайджытён 
ёмё ног регионты цёрёг 
адёмён цалдёр хатты гу-
манитарон ёххуыс барвыс-
та. Ацы куыст ёнё-
мёнг дарддёр ёххёст 
кёндзыстём, – загъта 
Сергей Меняйло. 

САНАТЫ Альбинё

 Ёцёг хабар 

Худинаджы бёсты – мёлёт 
Нудёсём ёнусы кёронёй суанг ссёдзём ёнусы ёмбистём 

бирё ирон адём Хуссар Ирыстонёй Гуырдзыстоны районтём 
цёрынмё алыгъд. Уёлдай фылдёр адём лыгъд Къахетмё. 
Адём уырдём сёхи ёппёрстой сё фырмёгуыр, ёвёрёз цар-
дёй, Гуырдзыстон та нымад уыд хъёздыг бёстёйыл.

Фёлё мёгуырыл дур хёрдмё 
тулы. Уым дёр сын цёттё бын-
тё ничи нывёрдта, тёдзынёгёй 
цыхцырёгмё бахаудтой, уёлдай-
дёр — Къахеты. Куыд цыдысты, 
афтё сё ёрвыстой, Гуырдзыйы 
ёлдёртты чи нё хъуыди, ахём 
ёнёхёрд, цъыфдзаст бынёт-
тём, ома, куыд уё фёнды, афтё 
амёлттё кёнут. Йё фадат кёмён 
амыдта, уыдон Гуырдзыйы хъёуты 
зёххытё, хёдзёрттё ёлхёдтой, 
иннётё фыдёбон кодтой, дуртё 
ёхсёстой, цъымаратё сур кодтой 
ёмё ёнёбары зёххы гёппёлтё 
арёзтой.
Уыцы фыдцёрдтыты сыл ризёг 

сыстад, ёмё цагъды кодтой. Ирон 
адём бамбёрстой, ацы бынётты 
сё барёй кёй ёрцёрын кодтой, 
цёмёй уыцы ёнёпайда бынёт-
тёй спайда кёной. Стёй канд 

уый тыххёй нё. Нудёсём ёну-
сы ёртынём азты Имам Шамил 
цалдёр хатты гёныстон куы фё-
кодта Къахеты, уёд йе ‘фсадёй 
уым бирё баззад. Скодтой хъёу-
тё ёмё ёрбынёттон сты. Уыдон 
афтё ёгъатыр ёмё уёндон уы-
дысты ёмё ёлдариуёг кодтой 
Гуырдзыйыл.
Хорз ус, хорз бёх никёмён 

уагътой. Цоппай кодтой хъёдты, 
мардтой ёмё стыгътой адёмы. 
Уымё гёсгё, гуырдзиаг ёлдёрт-
тё бацархайдтой, цёмёй лекъ 
ёмё гуырдзыйаг хъёуты ‘хсён 
гёрёны хуызы ёрцёрой ирёттё. 
Ёмё нё фёрёдыдысты. Ирон 
адём куыд фылдёр кодтой, афтё 
нал барстой лекъён. Сё хъёутыл 
сё цёуын нал уагътой, фёнадтой 
ёмё-иу сё фёсырдтой.
Лекъ ма райдайёны архайд-

той, куыд ахуыр уыдысты, афтё, 
фёлё сын дзы ницыуал уади, 
ирётты фыдёхёй тёрсгёйё, 
афтё сёрибарёй нал хаттысты. 
Уёды хабёртты тыххёй историйы 
ёрфыты бирё диссёгтё баззад. 
Иуы тыххёй дзы мё зёрды ра-
дзурын ис.
Лалыты Арчил дёр иннё ног 

ёрцёрёг адёмау ёнёбары са-
хъарикъул хёдзар бацъапп кодта 
ёмё дзы йё бинонтимё ёрцар-
ди. Фёлё сё хуымзёхх хъёумё 
дёрддзёф уыди, уый дёр тых-
амёлттёй бафтыд сё къухы. 
Куыддёр сёхиуыл фёхёцыдыс-
ты, афтё йё фырттё дыууёйё 
дёр ризёгёй амардысты. Уыцы 
стыр цёф бинонтё нал баурёд-
той.
Мад йё сынтёгёй нал сыстад, 

бынтондёр ёруатон. Арчил зёр-
дёхёлдёй райста йё фыртты 
кусёнгёрзтё. Кёд нырмё хё-
дзардарёг уыди, уёддёр ын маст 
йё хъару асаста, йё къахайст 
фёуёззау, бахудгё йё никуы-
уал ничи федта. Уёддёр ма йё 
Хуыцау бынтон нё фесёфта ёмё 
йё иу фыртён йё фёстё бындар 
рантысти, ёндёр ма йё цард цы 
у? Уый руаджы ма лёууыд йё къа-
хыл.
Уыд сусёны тёвд, бёстё дзё-

гёрёг кодта. Арешы цёугёдон 
зёххы скъуыдты ахъардта ёмё 
ма ёнёбары йё сыр-сыр цыди. 
Фёлё ахём тёвды та зёхкусёг 
лёгён цёй улёфт ис. Сё чысыл 
хуымзёххыты тыллёг ёнёуый 
дёр цалдёр мёйы йеддёмё не 
сфаг вёййы, ёмё йё рёстёгыл 
куы нё бафснайай, уёд дё би-
нонты цёмёй дарыс.
Арчил дёр, цас йё бон уыд, уы-

мёй архайдта йё мёнёуы муртё 
бафснайыныл. Йё фарсмё ёр-
вылхаттау уыди йё диссаджы сё-
рён чындз Лези ёмё йын ёххуыс 
кодта. Сихорафон Лези бёласы 
бын сыгъдёг хёцъил айтыдта 
ёмё йыл ёрёвёрдта нартхоры 
кёрдзын, цыхты мур ёмё дуры-
ны мисын. Зёронд лёг ёрбадт 
ёмё къёбёрмё бавнёлдта, 
Лези дёр, йё хицау ёй куыд нё 
уыдтаид, афтё иуварс лёугёйё 
акомдзаг кодта.
Ёваст цыма зёххы бынёй сгёпп 

кодта, афтё сё уёлхъус февзёрд 
ёнёзонгё барёг. Арчил фёуыр-
гъуыйау ёнёхонгё уазёджы уын-
дёй ёмё йём йё къухаууонёй 
хёрдмё скаст. Рёсугъд, хъёз-
дыгфёлыст саулохаг бёхыл бадт, 
иу ёртын азы бёрц кёуыл цыда-
ид, ахём лёппулёг. Йё уёлё 

ёнгом бадти сау хъуымацёй аив 
хуыд цухъхъа ёвзист бёрцытимё. 
Йё фарсыл ёрзёбул даргъ хъама 
сыгъзёриндонытылд кёрддзёмы. 
Хъамайы фарсмё зынди дамба-
цайы хуымпъыр. Уазёджы сёрыл 
къёбёлдзыг худы бынёй ракё-
нонхуызёй сёхи радав-бадав 
кодтой йё дыууё цъёх цёсты.
Арчил сыстад, уазёг дёр ёр-

хызт йё бёхёй ёмё кёрёдзийы 
къухтё райстой, стёй йё фысым 
ёгъдаумё гёсгё йё фарсмё 
‘рбадын кодта.

— Уазёг — Хуыцауы уазёг. Айс, 
нё къёбёрыл нын барвёсс.
Ёнёзонгё кёрдзынёй ёрсаста 

ёмё гуырдзиагау сдзырдта:
— Бузныг, фёлё ёз уазёг нё 

дён. Ацы бынётты ёз алы къу-
дзи, алы дур дёр зонын, ёцёг, 
сымахыл ныронг мё цёст никуы 
‘рхёцыд.

— Цы кёнём, нё хёдзёрт-
ты фарсмё нын зёрдёзёгъгё 
хуымзёххытё куы уаид, бёргё, 
фёлё… цы ис, уый хорз. Хъёу-
мё дёрддзёф у, ёмё нын ам куы 
ницы куыстаг уа, уёд дзы цёмё 
бадём.

— Ёмё цы, дзёбёх уын дзы 
антыст, — карст хуымыл йё цёст 
ахаста уазёг, — ёвёццёгён дын 
дё чызг дёр хорз аххуыс код-
та, — ныр та Лезийы ‘рдём фё-
каст. Сылгоймагён лёджы налат 
цёстёнгасёй йё зёрдё йёхи 
риуы къултыл ныххоста, йе уёнг-
тё ауазал сты.

— Уый мё чындз у, мё лёппуйы 
бинойнаг. Ныртёккё нё хёдзары 
нё дыууёйё дарддёр куыстхъом 
ничи у, цалдёр бонмё кёд фё-
уаид, — ёнёбары бакодта Арчил, 
фёлё йё дыууё фырты ёгас нал 
сты, уый зёгъын йё зёрдё нё 
бакуымдта, стёй ма йё ныхёс-
тём бафтыдта:

— Бахатыр кён, фёлё дёхё-
дёг кёй лёппу дё? Кёд дын, 
мыййаг, дё фыды зонын?..

— Нё, ёз ардыгон нё дён, 
лекъаг дён, Арешы хъёуёй, — 
комкоммё дзуаппёй йёхи фёты-
лиф кодта уазёг ёмё йё бёхы 
рагъмё сгёпп кодта. Арчил ёмё 
Лези йё фёстё кёсгёйё базза-
дысты.
Арешы хъёуы сёрмё Шами-

лы дзуары раджы ёрбынат код-
той лекъаг абырджытё. Ныр дёр 
сё хётёнтёй ёрбаздёхтысты 
ёмё улёфынц, чи та хёринаджы 
куыст кёны. Мёстджын у сё раз-
дзог Нажудин. Йё дыууё усы ёмё 
авд сывёллоны рагёй кёй нёуал 
федта, уый тыххёй нё, фёлё сын 

ацы ирёттё сё фёндёгтё ёх-
гёнын райдыдтой алы ран, стёй 
ма стражниктё дёр сё фёдыл 
зилынц. Фёлё ноджы тынгдёр 
йёхимё смёсты, абон уыцы сыл-
гоймаджы кёй нё рахаста, уый 
тыххёй. Райсом, ёнёмёнг, ам 
ёрбалёууын кёндзён уыцы сау-
рёсугъды. Абон ёй куы федта, 
уёд йё тызмёг зёрдё хурварс 
абадт. Ам ын, ёвёдза, хиирхёф-
сынён хорз уаид. Куы дзы сфёл-
мёца, уёд ёй фёстёмё атёрд-
зён. Иу ёмё дыууё хатты куы нё 
бакодта афтё.
Абырёг уыцы хъуыдытёй бахъ-

ёлдзёг ёмё йе ‘ввахсдёр ёх-
хуысгёнёгмё адзырдта:

— Саид, хёстёгдёр ма рацу!
Уайтагъд йё цуры ёрбалёууыд 

дёргъёлвёст тёнтъихёг лёг.
— Хъусын дём, дё бёрзонддзи-

над. Цы зёгъай, уый ёвёстиатёй 
бакёндзынён.

— Хъус-ма ардём. Ёз абон бы-
дыры федтон диссаджы рёсугъд 
ирон сылгоймаг. Райсом дёр уым 
хъуамё уа, ёмё мын ёй ёнё 
рахёсгё нёй. Стёй дзы мё ных-

мё чи фёлёууа, ахём дёр ничи 
ис. Йемё ма иу зёронд быдыргъ 
вёййы, йё лёджы фыд цыма у, 
фёлё уый мёнырдём фёкёсын 
дёр нё бауёнддзён.
Саид иу тёпмё нымдзаст, аф-

тёмёй хъусы сё раздзогмё. Цы 
сфёнд кодта, уый йё зёрдёмё 
бёргё нё цёуы, фёлё кёмё 
хъусы. Ёрёджиау йё сёрыл 
схёцыд ёмё йём сабыргай ба-
дзырдта:

— Уый бёргё хорз хъуыды у, 
фёлё ирёттё кадылмард сты, 
ёгады бёсты сё цард ратдзысты. 
Уыдонмё афтё ‘ргом бацёуён 
нёй. Кёд ёндёр гёнён нал ис, 
уёд махёй демё исчитё ацёу-
дзён.
Нажудинён фырмёстёй йё 

цёстытё цёхёртё акалдтой, йё 
хъамамё фёлёбурдта:

— Ёвзёр ницёйаг! Куыд мём 
уёндыс ахём ныхёстё кёнын? 
Ёз ёнёхъён ёфсадёй куы нё 
тёрсын, уёд мё цыдёр зёронд 
хёррёгъёй тёрсын кёныс? Цы 
мёрдтагён ма мё хъёут сымах? 
Тёккё райсом цёуын иунёгёй 
ёмё ме ссыдмё фынгтё ёвёрд 
куыд уой.
Дыккаг бон та Арчил ёмё Лези 

сё куысты уёлхъус ёрлёууыдыс-
ты. Лёг — кёрды, сылгоймаг 
уыгёстё бётты. Иу афон рай-
хъуыст бёхы къёхты хъёр. Ар-
чил фёкаст ёмё йё зёрдё ныс-
сёххётт кодта: комкоммё сём 
ёрбацёйцыд се зноны уазёг. 
Лёг бамбёрста, уый хёрзёбо-
ны уазёг кёй нёу. Лези дёр ём 
тарстхуызёй нымдзаст.
Ацы хатт Нажудин нал бацыд 

ёмё Арчилы къух нал райста. 
Бёхы рагъёй рахызт ёмё Арчил-
мё бадзырдта.

— Зёронд, знон дём барёй 
ницыуал сдзырдтон, зёгъын, уё 
куыст уал кёронмё ахёццё кё-
нат. Йё фёллой уёддёр мён у, 
ёмё йё цёттёйё куы ахёссон, 
уёд — хуыздёр.
Арчил кёсгёйё баззад ле-

къагмё. Нё йё ‘мбёрста, хъазгё 
кёны ёви ёцёг дзуры.

— Хуыцауы хатыр бакён ёмё 
дё фёндаг дарддёр дар. Ёз 
рыстзёрдё адёймаг дён ёмё 
мём хъазыны равг нёй. Ацы зёх-
хы гёппёл ёхсёдынёй уыргёф-
тыд куы фестём ёнёхъён бинон-
тёй, уёд дё мё фёллоимё цы 
хъуыддаг ис?

— Куы йё зонис, ёз чи дён, 
уёд мём афтётё нё уёндис, 
— ёнёрвёссон худт бакодта ле-

къаг. — Ёз дён, тёригъёд чи нё 
зоны, уыцы абырёг Нажудин. Ацы 
бынёттё иууылдёр мён сты. Мё 
хётёнтё сты Алазаны дёлвёз-
тёй суанг Гомборы ‘фцёджытём, 
ме ‘вастёй дзы цъиу дёр нё 
тёхы.
Нажудины коймё Арчилы зёр-

дёйы цыма карды бырынкъ фё-
ныхст, афтё фёцис. Куыд нё йын 
фехъуыста йё кой, адём дзы ём-
ризёджы куы ризынц, мадёлтё 
сё сывёллётты уымёй куы тёр-
сын кёнынц. Куыд зёгъынц, аф-
тёмёй ёгъатырдёр абырёгён 
скёнён нёй. Лёг бамбёрста, 
тыхгёнёг ём кёй ёрбацыд.

— Цёй, ацы азы тыллёг ма уын 
дёттын, фёлё нырёй фёстёмё 
цы кусат, уымён йе ‘рдёг мён 
уыдзён, — йё ныхас адарддёр 
кодта Нажудин. — Ёз абон ёндёр 
хъуыддаджы фёдыл ёрбацыдтён. 
Дё чындз мё зёрдёмё фёцыд, 
ёмё йё хёсгё кёнын.
Арчилыл цыма дуне рафёлдёхт, 

афтё фёцис. Фырдиссагёй ис-
дуг йё хъустыл нё баууёндыд, 
йё буар сёрёй къёхты бынмё 
ныррызт, туг сёрмё ныццавта. 
Йё хъама уайтагъд йё къухы фев-
зёрдис.

— Ёвзёр цъаммар! Чи куыдз, 
чи хёрёг, куыд мём уёндыс аф-
тётё? Ёви дё ферох, ирон лёг 
кёй дён, уый. Нырма дё мё 
хуымзёхх ёрхъуыд, ныр та — мё 
чындз? Ды кёй сёрёй хынджы-
лёг кёныс, хёрёджы къёлёу!
Уыцы ныхёстимё йёхи ныццав-

та лекъагыл. Уый исдуг фёуыр-
гъуыйау. Йё царды бонты йын йё 
ныхёстыл дыууё ничима загъта. 
Арчилмё та ёгёрыстёмёй йё 
хёцёнгарз дёр нё систа, йё 
сёрмё йё не ‘рхаста. Ныр ём 
ахём зёронд лёг кёй бауёндыд, 
уый йын йё тъёнгтё ацагъта. Йё 
маузермё нал фёцарёхст, фёлё 
йё хъама фелвёста. Кёрдтё кё-
рёдзийыл сё цёхёр акалдтой. 
Цъыччытё сарёх сты.
Арчилы уайсадёг чындз Лезийы 

цъёхахст айхъуыст, фёлё йё чи 
фехъуыстаид, хъёу дард у. Фел-
вёста сагой ёмё йё хицауён 
баххуыс кёнынмё йёхи раппёрс-
та, фёлё йын йё тызмёг ныхас 
айхъусгёйё ёдзёмёй аззад.

— Чындз, хёстёг ма ‘рбацу, ма 
мё фёхудинаг кён. Дыууёйё 
иуы ныхмё тох кёнын раст нёу. 
Фёлтау лидзгё кён хъёумё 
ёмё фёдис рарвит. Ёз, мый-
йаг, куы фёмард уон, уёд ацы 
ёнаккаг удёгасёй ма аирвёза, 
ёндёр ма бирё фыдбылызтё 
ракёндзён.
Лези кёугёйё лидзынмё фёци 

хъёуырдём. Дыууё лёджы цъыч-
чытёгёнгё кёрёдзи куы иуёр-
дём ахёссынц, куы иннёрдём. 
Ногкарст хуымы уыгёстё ныф-
фалгёрон сты. Сихорафон сси, 
бёстё тёвды судзы ёмё сё хид 
лёсёнтё кёны. Арчилён хъа-
ма йё галиу цонгыл ёруад ёмё 
йё фарс ёнёхъёнёй тугёй нал 
зыны. Йё тых сфёлахс. Цыма у 
йё бон зёрдёрыст, куыствёллад 
зёронд лёгён, йё царды бонты 
чи никуы бакуыста, адёмы фёл-
лойё тохъхъылы хуызён чи ссис, 
уыцы ёрыгон абырёджы ныхмё.
Ёваст та хъамайы тыхджын цёф 

йе уёхскыл сёмбёлд ёмё йё 
цёстытёй цёхёртё акалд. Фё-
цудыдта, фёлё нё ахауд. Фёкаст 
ёмё абырёгён дёр йё туг йё 
гуыбынёй хъары. Арсау ныббогъ 
кодта Арчил. Лекъаг удёгасёй 
куы аирвёза, уый адёргёй йё 
фёстаг тыхтё ёрбамбырд код-
та, йё хъама размё фёцарёзта 
ёмё йёхи асхуыста. Нажудинён 
дёр йё тых суёлёнгай, йё бон 
йёхи фёиуварс кёнын нал бацис, 
Арчилы хъама йё ёрбаййёфта 
ёмё йё гуыбыны суанг фистон-
мё бафардёг. Дыууё дёр ахауд-
той тугхъулон зёххыл.
Стыр кадимё бавёрдтой хъёу-

бёстё Арчилы. Ёрцыд ём бирё 
адём. Ёрбацыдысты, абырё-
джы фёдыл цы стражниктё зыл-
дысты, уыдон дёр, ёхцайы преми 
лёвёрдтой бинонтён, фёлё сё 
Лези нё бакуымдта.
Абон дёр Арешпераны уёл-

мёрды иу ран ис дёргъёццон 
дойнаг дур. Мах-иу, сывёллёттё 
уёвгёйё, йё разы хъазыдыс-
тём, ёмё йын бахъуыды кодтон, 
йё уёлё латинаг дамгъётёй цы 
фыст уыди, уый: «Ацы ран ныгёд 
ис Лалыты Нестъоры фырт Арчил. 
Уый амардта лекъаг тёссаг абы-
рёг Нажудины, фёлё йёхёдёг 
дёр хъёбатырёй фёмард, кад 
ёмё ном скодта йё ирон адё-
мён. Рухсаг у. Июлы мёй, 1911 
аз».
Уыцы аз хъёубёстё адёмон 

зарёг скодтой Арчилыл. Музыкё 
йын ныффыста Галаты Барис. Ёр-
хёсдзынён дзы цалдёр рёнхъы.

«…Хуссайраг бёлас, дам, 
макуы ракёлёд, уёрёйдё…
Уёй, дё тох, уё, мардзё, 

уёй, тох, дё бон, гъе!
Лалыты Арчил мын макуы 

рамёлёд, уёрёйдё…
Уёй, тох, хъёбатыр, уёй, 

тох, дё бон, гъе!»

ДЖУСОЙТЫ Нинё

 Фыссынц «Рёстдзинад»-мё 

Мё ныййарёг, 
нё бафсёстён 
дё уындёй…

Ныййарёг мад,  ёрмёст йё номёй дёр цас 
рёсугъд хъуыдытё азгъорынц адёймаджы сё-
рымагъзы, тугдадзинты. Мад.  Ёвёццёгён, 
амёй рёсугъддёр дзырд нё равзёрд ирон 
ёвзаджы,цымё цавёр ёвзаргё мыртёй конд у 
дё ном?!
Адёймагён царды ми-

дёг мадёй зынаргъдёр 
ничи ис. Цас ёмё цас 
рёсугъд ныхёстё ис 
зёгъён мады тыххёй. 

Цас ёмё цас рёсугъд 
таурёгътё снывёндён 
ис мады тыххёй. Мадён 
цал хъёбулы ис, уал дихы 
кёны йё зёрдё ёмё 
арф рёбыноз ёвёрд ис 
алы хъёбул дёр. Мад ни-
куы бацауёрддзён йёхи-
уыл, мад архайы, цёмёй 
йё цот уой амондджын, 
цёуой раст фёндагыл, 
куы бахъёуа, уёд йё уд 
дёр рауёлдай кёндзён 
йё цоты сёрвёлтау. Ма-
хёй алчидёр райгуырдис 
мадёй – ныййарёгёй, 
махёй алчидёр ёнёкё-
рон уарзтёй уарзы йё 
ныййарёджы.
Цёмёй райдайы рай-

гуырён бёстё? Фыды 
-уёзёгёй, фыццаг хатт 
кём федтон мё мады 
хурёнгёс фёлмён ба-
худт, уыдон ёрмёст мё 
ныхёстё не сты, ацы 
ныхёстё загътой бирё 
зындгонд ёмё ахуыргонд 
адёмтё. Мад амондджын 
вёййы йё цоты амондёй, 
фёлё, хъыгагён, йё ра-
зёй ахизынц се ’нусон 
бынатмё йё дарджытё.

1941 аз... Цал ёмё цал 
ныййарёджы баззадыс-
ты ёнё хъёбултёй, цал 
ёмё цал ныййарёд-
жы фёкуыдтой афтид 
къамтём, сё роны сё 
хъёбулты писмотё ра-
хёсс-бахёсс кёнгёйё…
Хёсты быдыры дёр ёры-
гон цардбёллон фёси-
вёд, сё хъарм тугыл дёл-
гоммё хуысгёйё, сёхи 
мёт нё кодтой, фёлё-иу 
мёлгёйё дёр мёт код-
той сё ныййарджытыл: 
«Ёна, чи дём бадзурдзён 
мё сау хабар? Ёна, дон-
дон кёнгёйё кёйдёр 
зёххыл мё уд исын».
Уёдёй бирё ёвирхъау 

цаутё ёрцыд, нё фёси-
вёд сёхи никуы бамбёхс-
той, нё бааууон кодтой. 
Сё фёстё кёугёйё ныу-
уагътой сё ныййарджыты.  
Уыцы ёнамонды хёсты-
тё ёмё ёвирхъау цаутё 
аскъуыдтой бирё рёсугъд 
фёндтё, ацы зёххыл ёр-
мёстдёр цёрынмё чи 
райгуырд, фыццаг уарзты 
цёхёртё йемё чи ахаста, 
кёмён та дзы йё сабитё 
кёугё ёмё ниугёйё кё-
мён баззадысты, ахём 
фёсивёды удтё. Уыдо-
нёй алчидёр райгуырдис 
мадёй, уыдонёй алкёй 
ныййарёг дёр сау зёх-
мё урс цёссыг фезгъёл-
ста. Бирётён дзы афо-
нёй раздёр сё сёртё 
сурс сты, сё бонтё сё 
хъёбулты мысгёйё ёр-
витынц. Чи та дзы йё 
хъёбулы мысгёйё йё 
фарсмё йёхицён ёнусон 
бынат скодта. Дзёнёты 

уёд сё  бынат ёппётён 
дёр.
Кёддёр мё хистёртёй 

ахём таурёгъ фехъуыс-
тон: «Иу халонён, зёгъы, 

уыдис ёртё лёппыны 
ёмё сё хёссын хъуыдис 
денджызы сёрты, хаста 
сё иугёйттёй. Иуы дзы 
йе ’ккойы скодта ёмё 
тёхы денджызы сёрты, 
денджызы астёумё куы 
бахёццё, уёд фёрсы йё 
хъёбулы, ёз дё мад дён, 
ёмё мын цёмёй бафид-
дзынё мё хорздзинёд-
тё. Лёппын ын ранымад-
та бирё цыдёртё. Мад 
ёй денджызы ныппёрс-
та, ды мын мё фыдёбон 
никуы бамбардзынё, 
зёгъгё.
Мад раздёхт фёстё-

мё йё дыууё лёппын-
мё. Дыккаджы фёхёссы 
ёмё та уымён дёр афтё 
бакодта. Ёртыккаджы куы 
фёцёйхаста, уёд та уый 
дёр фёрсы, ёмё йын 
уый дзуапп ратта:

«Ницёмёй дын бафид-
дзынён дё хёс, ёрмёст 
ды мах куыд схастай, ёз 
дёр афтё схёсдзынён 
мё цоты». Ёртыккаг лёп-
пыны бахаста денджызы 
сёрты, уый мын бам-
бардзён мё фыдёбон, 
зёгъгё». Ёцёгёйдёр, 
ничима бафыста мады 
фыдёбёттё, фёлё алчи-
дёр схёссы йё цоты йё 
уды фыдёбон нё нымай-
гёйё, афтё мём кёсы, 
цыма мад йё уд бавёры 
йё хъёбулты хуылфы, 
йё зёрдё сисы ёмё йё 
йё хъёбултён балёвар 
кёны.

Ноджыдёр ма мё фён-
ды иу таурёгъы тыххёй 
зёгъын: «Чызг ёмё лёп-
пу уарзтой кёрёдзийы. 
Чызг лёппуйы бафёлва-
рон, зёгъгё, лёппуйён 
загъта, дё мады зёрдё 
мын ёрбахёсс, зёгъ-
гё. Лёппу мады зёрдё 
райста ёмё йё цингён-
гё фёхёссы йё уарзон 
чызгмё. Лёппу йё къах 
скъуырдта ёмё мады 

зёрдё зёхмё ёрхаудис. 
Мады зёрдё йём зёх-
хёй дзуры: « Мё хъёбул, 
дёхи нё ныццавтай?!».
О, ныййарёг, цымё дын 

цавёр зёрдё ис? Ёвёц-
цёгён Хуыцау кёй ра-
фёлдыста, уыдонёй ма-
дёй уарзёгойдёр ёмё 
фёлмёндёр зёрдё ни-
кёмён ис.
Уёдё ма куыд нё зё-

гъон, адёмён ёмбисон-
дён чи баззад, уыцы тау-
рёгъы тыххёй: «Хуыцау, 
дам, адёмы куы рафёл-
дыста, уёд Чырыстийы 
зёхмё рарвыста, ацу 
ёмё ёппётдёр сбёл-
вырд кён, зёгъгё. Чы-
рысти иу цасдёр зёххыл 
фёцис ёмё фёстёмё 
Хуыцаумё куы сыздёхт, 
уёд ёй Хуыцау фёрсы, 
цёй, куыд у адёмы цард, 
зёгъгё. Уёд ын Чырысти 
дзуапп ратта, ома, ёп-
пёт дёр хорз сарёзтон, 
фёлё мё иу хъуыддаг 
ферох ис, цоты мадыл 
бафёдзёхстон, фёлё 
мады цотыл нё бафё-
дзёхстон».
Ацы таурёгъы тыххёй 

ёз ницы зёгъын, алчи-
дёр ахъуыды кёнёд йё 
мидисыл ёмё йёхицён 
хатдзёг скёнёд.
Ёз дён, хёсты сывёл-

лёттё кёй хонынц, уы-
донёй, ома, ас адёймаг. 
Ацы ёрмёг фысгёйё 
мём райгуырд мё ныййа-
рёг мады тыххёй мёнё 
ахём рёнхъытё:

«Мё ныййарёг, нё бафсёстён дё уындёй,
Кёнын фёсмон цёуылдёрты, бёгуыдёр,
Тёхуды ’мё куы раздёхис фёстёмё,
Дё хорздзинёдтё бафидин гъе уёд.

Ницы федтай цардёй ды ёппындёр,
Мёгуырдзинёдтё баййёфта дё сёр,
Дё цардёмбал хёсты быдыры баззад,
Зёрдёрыстёй ды фервыстай дё бонтё.

Ды мах тыхтухёнтёй фёхастай,
Де ’рыгон сёр мах тыххёй сурс.
Фёлё дё мах нё ёмбёрстам ёппындёр,
Нё бафыстам ныййарёгён йё хёс.

Дё тиутимё ды хойы цард фёкодтай,
Дзёнёты бадёнт, мёнг ныхас нё зёгъын,
Чысылёй дёр ды ницы федтай цардёй,
Дё къёбёр ды цёссыгимё фёхордтай.

Сидзёр уёд, кёддёриддёр мёгуыр у,
Уый алкёйы цёстёнгасмё кёсы,
О уастён, ма райгуырай, сидзёр,
Хуыцауёй дёр ёлгъыстаг вёййыс ды.

Дзёнёты уёд дё бы-
нат, мё мад. Афтё мём 
кёсы, цыма алы бон дёр 
мады бон у, мады зёрдё 
балхёнынён бирё нё 
хъёуы: – фёлмён ныхас 
ёмё узёлгё цёстёнгас. 

Мад хёдзарён у бёркад, 
йё тых, йё рёсугъддзи-
над. Хорздзинёдтё ара-
зёг у мад…

ХОСРОТЫ Заремё,
Джызёлы цёрёг

 Радон номыр 

«Мах дуг» мыхуыр кёны
Мыхуыры рацыд ёрвылмё-

йон литературон-аивадон ёмё 
ёхсёнадон политикон журнал 
«Мах дуг»-ы ацы азы фыццё-
гём номыр.
Журнал байгом рубрикё «Редак-

торы ныхас»-ы бынмё Хетёгка-
ты Оксанёйы ныхасёй – «Адёмы 
фарн бирё у!» Уый арфё кёны 
журналы хёрзгёнджытён: «Хорз 
хёрзгёнёгмё кёй здёхы, уый у 
царды ёцёгдзинад, ёмё мё буз-
ныджы ныхёстё зёгъын фёнды 
ирон журналы хёрзгёнджытён. 
Фыццаджыдёр, уыдон сты нё жур-
налкёсджытё, нё автортё ёмё 
ёрвылаз журналыл йё уды фарн 
ёмё дзыппы бёркадёй чи ауды, 
уыцы адём: РЦИ-Аланийы Пар-
ламенты депутат Уататы Зелим, 
амалхъомтё Хуыгаты Ростислав, 
Джусойты Альберт, Ёгъуызар-
ты Руслан, Кочынаты Эдуард, Го-
рётгёрон районы сёргълёууёг 
Гаглойты Алан, Хуссар Ирыстоны 
паддзахадон университеты ректор 
Тедеты Вадим, Мёскуыйы ирон ёх-
сёнады разамонёг Абайты Алан»...
Ёмё дарддёр: «Ёхсызгонёй 

хъусын кёнём, ацы аз кёй ра-
сиддзыстём журнал «Мах дуг»-ы 
дунеон преми, ныридёгён кёй 
ёнхъёлмё кёсём авторты ног 
уацмыстём. Уый дёр ёххёстгонд 
цёуы ирон ёвзаг ёмё литерату-
рёйы аудджыты руаджы»...
Фыссёг Цёголты Василийы рай-

гуырдыл сёххёст 105 азы. Журна-

лы мыхуыргонд цёуы йё радзырд 
«Ёхсёв хёхты», уырыссаг ёвза-
гёй Гёбёраты Юрийы тёлмацёй. 
Дарддёр дзы бакёсён ис Гетъоты 
Ларисёйы уац «Цёголты Василийы 
фёдисхъёр», Касаты Батрадзы «Ёз 
хёсджын дён Цёголты бинонтёй».
Поэт Ходы Камалы райгуырдыл 

сёххёст 85 азы. Журналы мыхуыр-
гонд ёрцыд йе ’мдзёвгёты цикл 
«Фёндагыл ныфс цынё ратдзён 
лёгён!». Хуыгаты Сергей Камалы 
тыххёй фыссы мысинёгтё «Ходы 
Камал».

«Мах дуг»-ы равдыст»-ы сты Цё-
голты Васили ёмё Ходы Камалы 
цард ёмё архайдыл дзурёг къам-
тё.
Поэтикон уацмыстёй журналы 

бакёсён ис Цоциты Емзары ём-
дзёвгёты цикл «Дё фёлгонц мё 
хъуыдыйё иуварс нё хизы», Ёл-
борты Беллёйы ёмдзёвгёты цикл 
«Ацы зёхх, мёнё цы рёсугъд дё! 
Фёлё...», Тохсырты Къостайы сы-
вёллёттён фыст ёмдзёвгётё.
Журналкёсджытё зёрдиагёй 

бакёсдзысты Черчесты Хъасболаты 
радзырд – ёцёг хабар «Кёрцёй 
хёдон хёстёгдёр у», Джызёлы 
1-ём астёуккаг скъолайы ахуыр-
дзау Гёджынаты Дианёйы ра-
дзырдтё «Амонд» ёмё «Лёвар».
Дарддёр мыхуыргонд цёуы 

Гусалты Барисы «Дзырд – Хуыцау 
дугёй дугмё».
Рубрикё «Критикё ёмё 

публицистикё»-йы бынмё – Хуссар 
Ирыстоны паддзахадон универси-
теты аспиранткё Джиоты Раисёйы 
уац «Поэтикон ёмё ёмбёстагон 
ёхсар», педагогон наукёты канди-
дат, ирон ёвзаджы рёзты центры 
ахуырадон-методикон куысты хайа-
ды сёргълёууёг Майрёмыхъуаты 
Фатимёйы уац «Активон ёмё ин-
терактивон методтё ирон ёвзаджы 
урокты».
Журналы ма ис ёндёр бакёси-

наг ёрмёджытё дёр.

АБАЙТЫ Эдуард

 Барадхъахъхъёнджыты куыст 

Скъоладзаутён – экскурси

Ёппётуёрёсеон акци «Студентон десант»-ы 
фёрцы Дыгуры районы Николаевскёйы ста-
ницёйы скъолайы кадеттё кинологты – ома, 
фёдагурёг куыйтимё кусёг специалистты – 
куысты тыххёй хабёрттё базыдтой.
Районы мидхъуыддёгты 

хайады хъомыладон куыс-
тёй специалист, пъёли-
цёйы капитан Къорнаты 
Кристинё ёмё районы 
сёргълёууёджы уынаф-
фёгёнёг, пъёлицёйы 
отставкёйы хистёр лей-
тенант Алёджыхъоты 
Константин ахуырдзаутён 

экскурси сарёзтой мид-
хъуыддёгты хайады ки-
нологон къордимё. Ацы 
фембёлды фёрцы ёна-
хъомтё бирё ног хабёрт-
тё базыдтой.

– Абон фёсивёдён уыд 
нё куыстимё хёстёгдёр 
базонгё уёвыны фадат. 
Фёдагурёг куыдз хуы-

мётёджы цёрёгой нё, 
фёлё дёсны специ-
алист, не ’мгуыстгёнёг 
кёй у, уый равдисыныл 
бацархайдтам, – зёгъы 
пъёлицёйы хистёр лей-
тенант Годжиты Конс-
тантин.
Пъёлицёйы служ-

бё кёнынмё хъёв-
дынты куыд ёвзарынц, 
цас рёстёг сё ёрма-
хуыр кёнынц, кинолог-
тё цавёр зындзинёдтыл 
сёмбёлынц, скъоладзау-
тё уыдёттё ёмё ён-
дёр хъуыддёгты тыххёй 

фарстытё барадхъахъ-
хъёнджытём радтой.
Ахуырдзаутё ног зо-

нындзинёдты фёзындён 
ахъазгёнёг мидисджын 
экскурсийё райгонд уы-
дысты. Уёвён ис, ёмё 
мидхъуыддёгты хайадмё 
балцы фёрцы фёсивё-
дёй исчи фидёны пъё-
лицёйы кусын райдай-
дзён.

РЦИ-Аланийы 
Мидхъуыддёгты 

министрады 
пресс-службё

 Фыссынц «Рёстдзинад»-мё 

Сабиты барёвдыдтой
Хёрзгёнёг йё сыгъдёг уд ёмё зёрдёйы хорзёхёй фёкёны адё-

мён лёггад, арфётё ёмё хёрзиуёгмё ёнхъёлмё нё кёсгёйё. 
Фёлё мах, Куырттаты комы цёрджытё, куыннё хъуамё зёгъём 
бузныджы ныхёстё, нё сабиты нын чи барёвдыдта, уыцы Хуыцауы-
сконд адёмён.
Ног азы ёрцыдыл уёлдай цин 

фёкёнынц сабитё, кёй зё-
гъын ёй хъёуы, ёнёрхъёцёй 
ёнхъёлмё фёкёсынц лёвёрт-
тём. Ёмё та ацы аз дёр фыдён-
хъёл нё фесты комбёсты саби-
тё. Бынёттон скъолайы райдайён 
кълёсты ахуырдзаутё ёмё рёв-
дауёндоны сывёллётты Ног азы 
лёвёрттёй барёвдыдтой Алаги-
ры районы ахуырады управленийы 
разамынд, акционерон ёхсёнад 
«Роза ветров»-ы генералон дирек-
тор Бёзойты Лирё, Культурёйы 
галуаны аивадон къордты архай-
джытё ёмё ёвзонг богёлтты та – 
акционерон ёхсёнад «Панорама»-
йы генералон директор Кортиаты 
Федыр.
Нё чысыл хуртём – рёвдауён-

доны сабитём лёвёрттё ёрба-
хёццё сты суанг Мёскуыйё дёр. 
Мёскуыйы цёрёг Хъараты Му-
рат ёмё йё бинойнаг Фадзайты 
Дианё нё ферох кодтой куыртта-
таг сабиты. Мёскуыйё рараст сты, 
цёмёй сёрмагондёй Ног, 2026 

азы арфётё ракёной хёхбёс-
ты цёрёг сабитён. Мурат ёмё 
Дианё ницы бавгъау кодтой нё 
чысыл хуртён, зёрдиаг арфётё 
сын ракодтой ёмё сывёллёттёй 
алкёмён дёр йё къухтём раттой 
бёркадджын, аив фёлгонцгонд, 
алыхуызон зынаргъ адджинёгтёй 
дзаг ногазон дзёкъултё. Кёуыл-
ты хорз ёрхъуыдыдзинад у, ахём 
ёвёджиауы хъёппёрис! Ёгё-
рон у йё бузныг, мё хорз сыхаг 
Хъуылымбегты Жаннёйён, йё 
хъёбулы хъёбулты йын Мурат 
ёмё Дианё кёй барёвдыдтой, 
уый фёдыл. Уёдёй абонмё сын 
зёрдиаг арфётё кёны: «Хуыцау 
сё барёвдауёд! Сё хъёбулты 
хуртёй ёфсёст уёнт! Сё дзып-
пы бёркад уёлейё исгё, бынёй 
ахадгё уёд!», – зёгъы чысыл Олег 
ёмё Артуры нана Жаннё. Зынаргъ 
Мурат ёмё Дианё, зёрдёйы 
арфёй цёуёг, ёппётёй хуыз-
дёр арфётё уын ёрвиты Жаннё. 
Гъемё Дуне Сфёлдисёгмё фе-
хъуысёнт!

Уёдё куыннё сты стыр арфёйы 
аккаг, йё дзыппы бёркад чи нё 
бавгъау кодта, нё сабиты нын чи 
сбуц кодта, уыцы зёрдёхёлар 
адём, уёлдёр номёй-номмё 
кёй ранымадтон, уыдон се ‘ппёт 
дёр. Ёмё сын скъолайы ахуыр-
гёнджыты, рёвдауёндоны хъо-
мылгёнджыты, сабиты ныййар-
джытё ёмё мёхи номёй зёгъын 
стыр бузныг. Сабитыл чи ауды, уый 
хъуыды кёны йё сомбоныл. Ёмё 
сё фидён бёркадджын ёмё 
хъёлдзёг куыд уа, ахём амондёй 
хайджын уёнт нё хёрзгёнджытё! 
Ног аз алкёмён дёр у ныфс ёмё 
бёллицты ног фёлгёттё байгом 
кёнын ёмё ног тыхтё ссарыны 
рёстёг. Ёмё ног фёндёттёй, 
райдзаст хъуыддёгтёй ёххёст 
уёнт! Ног, 2026 аз сын сабырдзи-
над ёмё ёнёниздзинад ёрхёс-
сёд! Хурзёрины цыллё тынтё 
сын рёвдауёнт сё рёдау зёрдё-
тё! Кёддёриддёр фарн, амонд 
уёд сё райдзаст хёдзёртты! Цар-
дёй ёдзухдёр райзёрдё уёнт! 
Нё чысыл хуртё та цъёх арвы бын 
куыд хъомыл кёной, ахём арфё 
дунейы фарн ракёнёд!

ФЁРНИАТЫ Рая, 
Уёллаг Фыййагдоны цёрёг

Хъёбысхёст

Нё богёлттём – аст хёрзиуёджы
Ивгъуыд хуыцаубоны, 1 февралы, Красноярскы 

сбёрёг сты уёгъдибар хъёбысхёстёй дунеон тур-
нир «Иван Ярыгин»-ы уёлахиздзаутё ёмё призон 
бынёттё бацахсджытё.

Ерысты цы 215 богалы 
архайдтой, уыдоны ’хсён 
уыдысты Ирыстоны хъё-
бысхёсты скъолайы 21 
минёвары дёр, ёмё сё 
иузёрдион фарсхёцджы-

тё цымыдисёй ёнхъёл-
мё кастысты, сё архайд 
куыд рауайдзён, уымё.
Нё богёлттён бёргё 

хорз рауад сё фыццаг 
боны архайд. 29 янва-
ры цы ёртё уёзы (57,61 
ёмё 70 кг) цыдысты 
ерыстё, уым ирон богёлт-
тё хёцыдысты дыууёйё, 
61 кг онг уёзы – дунеон 
къласы спорты мастер Та-
уытты Чермен, 70 кг онг 
уёзы та – спорты сгуыхт 
мастер, дунейы чемпион 
Байаты Давид. Сё дыууё 
дёр ёнёкъуылымпыйё 

фёуёлахиз сты сё цып-
пёргай ныхмёлёуджы-
тыл ёмё рацыдысты кё-
ронбёттёнмё. Тауытты 
Чермен кёронбёттёны 
фембёлд дунеон къласы 

спорты мастер Кежик Мон-
гушимё. Ацы фембёл-
ды дёр Чермен равдыста 
уёлахизмё тырнындзинад 
ёмё сё хъазуатон ных-
мёлёуды фёуёлахиз 7:4 
хыгъдёй.
Ирыстоны спортуарз-

джыты зёрдё тынг барухс 
кодта Байаты Давид дёр. 
Уый йе ’ппёт ныхмёлёу-
джытыл дёр фёуёлахиз 
ёнёдызёрдыгёй. Йё 
фыццаг цыппар ныхмё-
лёууёгёй иуён дёр нё 
бантыст Давидёй иунёг 
балл рамбулын дёр. Ёр-

мёстдёр, кёронбёттёны 
хёцгёйё, йё ныхмёлё-
ууёг, Таджикистаны ми-
нёвар Виктор Рассади-
нён бантыст Давидёй 6 
баллы рамбулын, фёлё 
йын уыдон не сфаг сты 
фёуёлахиз уёвынён. 
Сё фембёлд ахицён 8:6 
хыгъдёй Давиды пайдай-
ён. Афтёмёй, фыццаг 
бон гауызмё цы ёртё 
уёзы богёлттё рацы-
дысты, уыдонёй ирыс-
тойнёгтё уёлахиздзаутё 
систы дыууёйё.

Бёргё нё иннё бо-
гёлтты архайд дёр афтё 
ёнтыстджын куы рауада-
ид, фёлё иннё уёзты 
сыгъзёрин майдантё нё 
лёппутём нал ёрхауд.
Бёргё хёстёг уыдысты 

1-аг бынёттём рацёуын-
мё нё спорты сгуыхт мас-
тертё Сидахъаты Зауыр-
бег ёмё Найфонты Артур, 
фёлё сын ацы хатт уый 
нал бантыст ёмё сё сра-
зы уёвын бахъуыд бронзё 
ёмё ёвзист майдантыл.
Сидахъаты Зауырбег 74 

кг онг уёзы бацахста 3-аг 
бынат, Найфонты Артур та 
86 кг онг уёзы рацыд 2-аг 
бынатмё. Нё богёлт-
тёй ма бронзё майдантё 
рамбылдтой: 92 кг – Ба-
гаты Алан, 97 кг – Кцойты 
Алихан ёмё Дзёгъиаты 
Сослан, 125 кг – Гаглойты 
Инал.
Ёмтгёй райсгёйё, 

ирон богёлттё рамбылд-
той 8 хёрзиуёджы. Бирё 
регионтён ахём бёрёг-
гёнёнтё сты бёллиццаг, 
фёлё Ирыстоны хъёбыс-
хёсты скъолайён уый ны-
мад у рёстёмбис бёрёг-
гёнёныл, уёлдайдёр та 
Дагестанимё абаргёйё. 
Уыдон ёдёппёт рам-
былдтой 20 хёрзиуёджы – 
6 сыгъзёрин, 6 – ёвзист, 
8 та – бронзё майдантё.

БАСКАТЫ Уырызмёг

 Спортивон фидиуёг 

Арфё 
Йё юбилей сбёрёг кодта зынгё адёймаг, йё цард ёмё йё архайд ёнёфёхицёнгёнгёйё баст кё-

мён сты йё раттёг Ирыстонимё, йё аивад, йё традицитимё. Уыцы ирон лёг у Битарты Зелимханы фырт 
Вячеслав.
Зёрдёбынёй арфё кёнём Битары-фыртён, ирон театралон аивадмё стыр бавёрён кёй бахаста, Цё-

гат Ирыстоны Академион театрён, национ-культурон бынтён аргъ кёй кёны, фёсивёды ‘хсён удварны 
хъомылад биноныг кёй кёны, уый фёдыл.
Вячеслав, цы хъуыддёгтё аразыс, уыдон ёвдисён ёмё дзурёг сты адёймаджы бёрзонд, бафёзминаг 

миниуджытыл. Куыд адёймаг, куыд хёрзаудёг, куыд ёцёг патриот, национ культурёйы хъёздыгдзинад 
бёрзонд бынаты ёвёрд кёмён у, ахёмёй дё Дунескёнёг ратта Ирыстонён.
Дё юбилей ёвдисён у дё фёллойадон фёндагён, адёмы ‘хсёнёй кёй рацыдтё ёмё дунемё ёцёг 

ирон лёгёй кёй фёзындтё, уымён.
Нё зёрдёбын арфётё райс, ёнёниз, зёрдёрухс, рог нын у кёддёриддёр, Битарты Вячеслав!
Мах сёрыстыр стём, иу зёххыл кёй цёрём, ёмдугонтё кёй стём, ёмё нё архайд иумёйаг хъуыдда-

джы фёдыл, нё нацийы хёрзёбонён кёй у, уымёй..

Цёгат Ирыстоны Тёбёхсёуты Балойы номыл 
Паддзахадон академион театры кусджытё

